
КАРАР 

          

«23» ноябрь 2021 ел                                                                                                  № 52 
 

Нурлат муниципаль районы Нурлат шәһәре  «Югары Нурлат» микрорайоны 
территориясендә яшәүчеләр өчен үзара салым акчаларын кертү һәм куллану мәсьәләсе 

буенча гражданнар җыенын билгеләү турында 
 

«Россия Федерациясендә җирле үзидарә оештыруның гомуми принциплары 
турында» 2003 елның 6 октябрендәге 131-ФЗ номерлы Федераль законның 25.1 статьясы, 
«Татарстан Республикасында җирле үзидарә турында» 2004 елның 28 июлендәге 45-ТРЗ 
номерлы Татарстан Республикасы Законының 35 статьясы, «Татарстан Республикасы 
Нурлат муниципаль районы Нурлат шәһәре» муниципаль берәмлеге Уставының 23 
статьясы нигезендә, Татарстан Республикасы Нурлат муниципаль районы Нурлат шәһәре 
Советы КАРАР ИТТЕ:  
 

1. 2021 елның 4 декабрендә 15 сәгать 00 минутта Югары Нурлат мәдәният йорты 
бинасына төп керү юлы янында, Нурлат шәһәре, Югары Нурлат урамы, 32 нче йорт 
адресы буенча, аңа бары тик Татарстан Республикасының Нурлат шәһәрендәге Новая 
(14-41 нче йортлар) урамында урнашкан шәхси торак йортлар гына кергән «Югары 
Нурлат» микрорайоны  территориясендә яшәүчеләр өчен үзара салым кертү мәсьәләсе 
буенча гражданнар җыенын билгеләргә. 

2. Татарстан Республикасы Нурлат муниципаль районының Башкарма комитетын 
гражданнар җыенын оештыручы итеп билгеләргә, аңа сайлау хокукына ия территориядә 
яшәүчеләрнең исемлекләрен, гражданнар җыенына мәгълүмати материаллар әзерләүне, 
халыкка массакүләм мәгълүмат чараларында хәбәр итүне һәм гражданнар җыены 
турында башка ысуллар белән хәбәр итүне йөкләп, гражданнар җыенын уздыру өчен 
бина бирергә һәм гражданнар җыенын уздыру датасына кадәр 5 көннән дә соңга 
калмыйча, җыенга чыгарылучы сораулар буенча кирәкле һәм махсус белешмәләр булган 
оешмалар вәкилләренең җыенда булуын тәэмин итәргә, беркетмәне рәсмиләштерүне 
йөкләргә. 

3. Гражданнар җыенында чыгарыла торган сорауны расларга: 
«2022 елда Татарстан Республикасы Нурлат шәһәрендәге Новая (14-41 нче 

йортлар) урамында урнашкан шәхси торак йортлар гына кергән «Югары Нурлат» 
микрорайоны территориясендә яшәү урыны буенча теркәлгән һәр балигъ булган кешедән 
1 000  сум күләмендә үзара салым кертүгә һәм җыелган акчаларны түбәндәге эшләрне 
башкару буенча җирле әһәмияттәге мәсьәләләрне хәл итүгә җибәрүгә риза булырсызмы? 

Татарстан Республикасы Нурлат шәһәренең Новая урамында (14-41 номерлы 
йортлар) вак таш сатып алу, ташу һәм җәю. 

«РИЗА»                                                      «КАРШЫ» 
4. Әлеге карарны Нурлат муниципаль районының рәсми сайтында  

http://nurlat.tatarstan.ru/  бастырып чыгарырга. 
 
5. Әлеге карар рәсми басылып чыккан көненнән үз көченә керә.  

